
( দ্ৰৌপদীর পুনঃ প্রবেশ) । দ্রেীপ। শ্ৰীমধুসূদন, i বার বার রাখলে পাওবে, * রক্ষা কর কীচকের হাতে ।
কীচ । ( নেপথ্যে ) পিপীলিকা শিরে ! ভীম । ( নেপথ্যে ) ইহলোকে বাক্য সাধ
নাহি কর আর, কুকুরে দিব এ জিহবা— সৈরিন্ধীরে কহিয়াছ কুবচন ; এই চক্ষে দেখিয়াছ সৈরিন্ধীরে, পদাঘাত সৈরিন্ধীর কায়— পদাঘাতে ছড়ি প্রাণ, মৃত্যু তোরে দিল পরিত্রাণ, ন। রাখিব নরের আকার । দ্রেীপ। পড়েছে পামর,
হে মধুসুদন প্রণাম তোমার পায় ।
( ভীমের প্রবেশ )
ভীম । কৃষ্ণা ! কৃষ্ণা ! দ্রেীপ। স্থির হও, যাও চ’লে, পাছে কেহ দেখে,
রণচিহ্ন ধৌত কর জলে । ভীম। কৃষ্ণা ! কৃষ্ণ ।
মিটিল না তৃষা—মিটিল না তৃয অল্পম্বায় ত্যজিল পরাণ । আরে দুঃশাসন, কবে তোরে পাব আমি, কবে বেণী বাধিব তোমার ? ীেপ। বীরবর, তুমি ঘুচাইবে ব্যথা মোর,
যাও শীঘ্র, প্রভাত নিকট । ভীম। অগ্নি আনি দেখ গিয়ে দুষ্টের আকার,
পদাঘাতে ফেলেছি প্রাঙ্গণে ।
ভীমের প্রস্থান ।
দ্রেীপ। ভীম বিনা কে রাখে বিপদে,
দেখিকোন মুখে প্রেম-কথা কহিল অজ্ঞান ।
[দ্রৌপদীর প্রস্থান ।
=
প্রাঙ্গণ। । (शनौित्र अत्यन)
হাড়ি । গড়র গড়র গড় — ।
আগাশ আজ সারা রাতই ম’রছে— এখনও ফিন্ফিনেয়ে করছে। - ভাব লুম, সকাল সকাল ঝাট দিয়ে যাই— ছাই কিছু কি দেখতে পাই । এ আবার কি ফেলেছে মাঝখানে ? কারুর করতে তো হয় না, আর সয় না বাপু, সয় না । আ মর, কুমড়ো না কি ? দেখি—দেখি, বড় ভারি-- লুকিয়ে নে যেতে যদি পারি। আঃ খেলে, কে আসছে আলো জেলে !
( দ্রৌপদীর প্রবেশ )
দ্রেীপ। দেখ আসি পুরবাসিগণে, কি দুর্দশা গন্ধৰ্ব্ব হেলনে, দুৰ্ম্মতির নেহার দুর্গতি । আরে রে কীচক, আরে নরাধম, এত দপ তোর ! নর হ’য়ে গন্ধৰ্ব্বে না ডর ।
হাড়ি । ওগো দেখসে গো কি হ’ল,
তাল পাকিয়ে মামা গেল, ওগো, হায়—হার ! মামা যেন কুম্ড়ো গড়ায় !
(মুদেষ্ণ ও পুরস্ত্রীগণের প্রবেশ ।
মুদে । আরে আরে বিকট চীংকারে কেন কর বিরামে ব্যাঘাত ?
হাড়ি । ওগো দেখসে গো, মামা কুপোকাত ।
মুদে। এ কি—এ কি !
দ্রৌপ। ভ্রাতা তৰ,
সুধা হেতু প্রেরিলে যাহার পাশে ;
ক্ষুদ্র নর গন্ধৰ্ব্বে না মানে, ।
শমন-ভবনে গেছে গন্ধৰ্ব্বের কোপে।

